
  

 

 

 

Tuhaqtidjutikhaq 

10 nutaat aannialiqtut COVID-19 qalagjuarnirmik 

Nunavunmi  
 

Iqaluit, Nunavut (Hikutirvia 18, 2020) - Ublumi, Nunavunmi attautimut 70-nguqtut 

naunaiqtaujut aannialiqtut COVID-19 qalagjuarnirmik. Aallat iinngujut nutaat aannialiqtut 

naunaiqtaungmijut Arviani, imaatut nunangani attautimut naunaiqtaujunik aannlialiqtut 

imaatut 54-nguqtut. Aallat malruuk nutaak aannialiqtut naunaiqtaungmijut Kangiqlinirmi, 

imaatut nunangani attautimut naunaiqtaujut aannlialiqtut imaatut siksinguqtut. Tamarmik 

ukuat inuit avaliingaqtitauliqtut naamainaliqhutiklu.  

“Aktuqtauhimajunik aanniaqtunit tamainni nunani naunaijaqtauhimmaaqtut imaalu 

nunangani hiamitiqhimaittutut ittuq Kangiqlinirmi tadja,” uqaqtuq Dr. Michael Patterson, 

Nunavutim Atanilluaq Nunalaani Aanniaqtailinikkut Havakti. 

Tikirarjuami aullangittut iitngujut naunaiqtauhimajut aannialiqtut imaalu Sanikiluarmilu 

malruuk aanniaqtuuk. 

Talvanga Hikutirvia 17, 103 ihivriuqtaujut iniqtaujut Sanikiluarmi naunaiqtaujut 

aanniarutiqangittut. Kangiqlinirmi, 60 ihivriuqhidjutait naunaiqtaujut aanniarutiqangittut. 

Arviani ihivriuqhidjutait naunaiqhijut 114 aanniarutiqangittut. Ihivriuqhihimmaaqtut huli 

Tikirarjuami. 

Kinaliqaak kitu ihumagumi aktuqhimanirmun COVID-19 qalagjuarnirmik hivajaqtukhat 

COVID hivajautaanut 1-888-975-8601 akkungani 10 ublaami. unalu 6 mun. EST-kut 

ubluqhiutagut, imaaluniit tuhaqtinniaqtait nunamingni munaqhitkut qilamik, ahiit 

qilamiurlutik avalingarvikhamingnik aimavingmingni imaatut 14-ni ubluni. 

Munaqhiliaqtailutin upautihuirlutillu. 

Nutaanik naunaiqtakhanik atuqtakhaniklu talvuuna COVID-19 qalagjuarniq Nunavunmi, 

takulugu una: 

https://www.gov.nu.ca/health/information/covid-19-novel-coronavirus.   

Nutaat ilitturipkaidjutikhat tunijauniaqtun tuhaumapkaidjutimi 11 mungaqqan. EST 

ublumi, Hikutirvia 18. 

https://can01.safelinks.protection.outlook.com/?url=https%3A%2F%2Fwww.gov.nu.ca%2Fhealth%2Finformation%2Fcovid-19-novel-coronavirus&data=04%7C01%7CAPetru%40GOV.NU.CA%7C6e6c0a1a65584078cf6608d88afaa5d6%7C72ebbe777a8049bd8767a19d08ab746c%7C0%7C0%7C637412156410833795%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C1000&sdata=%2BQxSrvvo9XDuqvRJsdxx499mms3Pu6sOa53tuYSNuYQ%3D&reserved=0

News releases are available in Inuktitut, English, Inuinnaqtun and French on www.gov.nu.ca.  
Tuhaqtakhat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

